ՀԱՅՏԱՐԱՐՈՒԹՅՈՒՆ
հրավերի պարզաբանման մասին

Հայտարարության սույն տեքստը հաստատված է գնահատող հանձնաժողովի
 2019 թվականի հոկտեմբերի 25-ի որոշմամբ և հրապարակվում է 
“Գնումների մասին” ՀՀ օրենքի 29-րդ հոդվածի համաձայն
Ընթացակարգի ծածկագիրը ՀՀՄՆՀԲՄԱՇՁԲ-19/62 
ՀՀ կրթության, գիտության, մշակույթի և սպորտի նախարարության կարիքների համար վերականգնողական աշխատանքների ձեռքբերման նպատակով կազմակերպված ՀՀՄՆՀԲՄԱՇՁԲ-19/62 ծածկագրով հրատապ բաց մրցույթի ընթացակարգի գնահատող հանձնաժողովը ստորև ներկայացնում է նույն ծածկագրով հրավերի վերաբերյալ 2019 թվականի հոկտեմբերի 23-ին, ժամը 17:52-ին, էլեկտրոնային գնումների Armeps համակարգով ստացված հարցադրումները և դրանց վերաբերյալ 2019 թվականի հոկտեմբերի 25-ին  տրամադրված պարզաբանումները`

Հարցադրում N 1 
«Барев дзес! Добрый день! Ремонтно-строительная компания – Общество с ограниченной ответственностью, резидент Российской Федерации, с 2007 года осуществляет деятельность  в области ремонтно-строительных работ для государственных и муниципальных нужд по 44-ФЗ ( ФЕДЕРАЛЬНЫЙ ЗАКОН  РФ О КОНТРАКТНОЙ СИСТЕМЕ В СФЕРЕ ЗАКУПОК ТОВАРОВ, РАБОТ, УСЛУГ ДЛЯ ОБЕСПЕЧЕНИЯ ГОСУДАРСТВЕННЫХ И МУНИЦИПАЛЬНЫХ НУЖД) имеет намерение принять участие в процедуре срочного открытого конкурса на право заключения договора на выполнение работ по восстановлению.

  В РФ для выполнения данного вида работ наличие соответствующей лицензии не требуется. Соответствие требованиям подтверждается членством в СРО, у нашей компании имеется соответствующее свидетельство. 

  Просим Вас разъяснить-требуется ли для участия в данной закупке нерезидента республики Армения, резидента РФ,  наличие лицензии для выполнения ремонтных работ? Либо достаточно будет в составе заявки подать копию свидетельства СРО оформленного в РФ? Заранее благодарим Вас за ответ.»
Հարցման հայերեն թարգմանված տարբերակ.

«Բարև ձեզ: Բարի օր: Ռուսաստանի Դաշնության ռեզիդենտ հանդիսացող վերանորոգման և շինարարական ընկերությունը - սահմանափակ պատասխանատվությամբ Ընկերություն, 2007 թվականից պետության և համայնքային կարիքների համար իրականացնում է գործունեություն վերանորոգման և շինարարական աշխատանքների ոլորտում համաձայն 44-ԴՕ (ՊԵՏԱԿԱՆ և ՀԱՄԱՅՆՔԱՅԻՆ ԿԱՐԻՔՆԵՐԻ ՀԱՄԱՐ ԱՊՐԱՆՔՆԵՐԻ, ԱՇԽԱՏԱՆՔՆԵՐԻ ԵՎ ԾԱՌԱՅՈՒԹՅՈՒՆՆԵՐԻ ԳՆՈՒՄՆԵՐԻ ՈԼՈՐՏՈՒՄ ՊԱՅՄԱՆԱԳՐԱՅԻՆ ՀԱՄԱԿԱՐԳԻ ՄԱՍԻՆ ՌՈՒՍԱՍՏԱՆԻ ԴԱՇՆՈՒԹՅԱՆ ԴԱՇՆԱՅԻՆ ՕՐԵՆՔ) մտադրություն ունի մասնակցելու հրատապ բաց մրցույթի ընթացակարգին վերականգնողական աշխատանքների կատարման պայմանագիր կնքելու իրավունքի համար»:

ՌԴ-ում նմանատիպ աշխատանքների կատարման համար համապատասխան լիցենզիայի առկայություն չի պահանջվում: Պահանջներին համապատասխանությունը հաստատվում է «СРО»-ին անդամակցությամբ, մեր Ընկերության մոտ առկա է համապատասխան հավաստագիր:

Խնդրում ենք Ձեզ պարզաբանել՝ տվյալ գնմանը մասնակցելու համար Հայաստանի Հանրապետության ոչ ռեզիդենտի, ՌԴ ռեզիդենտի,  համար պահանջվում է արդյոք լիցենզիայի առկայություն վերանորոգման աշխատաքների կատարման համար: Թէ բավարար կլինի հայտում ներառելով ներկայացնել «СРО»-ի հավաստագրի պատճեն՝ ձևակերպված ՌԴ-ում: Կանխավ շնորհակալ ենք Ձեզ պատասխանի համար:»:
* Ծանոթություն. СРО - Саморегулируемая организация, ՌԴ քաղաքաշինության օրենսգրքի 1-ին հոդվածի 17-րդ կետով նախատեսված ինքնակարգավորվող կազմակեպություն է:

Պարզաբանում N 1 
«ՀՀՄՆՀԲՄԱՇՁԲ-19/62 ծածկագրով հրատապ բաց մրցույթի հայտարարությամբ և հրավերով (այսուհետ` Հրավեր) սահմանված է, որ. «Գնումների մասին» ՀՀ օրենքի 7-րդ հոդվածի համաձայն` ցանկացած անձ, անկախ նրա օտարերկրյա ֆիզիկական անձ, կազմակերպություն կամ քաղաքացիություն չունեցող անձ լինելու հանգամանքից, ունի սույն մրցույթին մասնակցելու հավասար իրավունք:

Ընթացակարգի հրավերի 1-ին մասի 1.1 կետով սահմանված լիցենզիայի (ներդիրի) առկայության պահանջի հիմք են հանդիսանում «Քաղաքաշինության մասին» և «Լիցենզավորման մասին» ՀՀ օրենքները և ՀՀ կառավարության 2017թ. մայիսի 4-ի N 526-Ն որոշմամբ հաստատված «Գնումների գործընթացի կազմակերպման» կարգի 65-րդ կետը: 

«Քաղաքաշինության մասին» ՀՀ օրենքի 9-րդ հոդվածի համաձայն շինարարություն իրականացնողները պարտավոր են ունենալ համապատասխան գործունեության իրավունքի լիցենզիա, իսկ 21-րդ հոդվածի համաձայն Քաղաքաշինության բնագավառում լիցենզավորումն իրականացվում է «Լիցենզավորման մասին» Հայաստանի Հանրապետության օրենքով սահմանված կարգով:

«Լիցենզավորման մասին» ՀՀ օրենքի 7-րդ հոդվածի  6.1-րդ կետի համաձայն. «Օտարերկրյա իրավաբանական անձինք Հայաստանի Հանրապետության կառավարության որոշմամբ կարող են իրականացնել սույն օրենքով նախատեսված լիցենզավորման ենթակա գործունեություն օտարերկրյա պետությունների տված համապատասխան լիցենզիայի առկայության դեպքում:»:

Վերոգրյալով պայմանավորված հայտնում ենք, որ Հրավերով սահմանված և ՀՀ օրենդրությամբ պահանջվող լիցենզիայի (ներդիրի) պատճենի փոխարեն կարող է ներկայացվել Ռուսաստանի Դաշնության օրենսդրությամբ նախատեսված համարժեք փաստաթղթի պատճենը՝ հաստատված բնօրինակ փաստաթղթից արտատպված (սկանավորված) տարբերակով:

Միաժամանակ հայտնում ենք, որ եթե Ձեր ընկերությունը մրցույթի արդյունքում ճանաչվի ընտրված մասնակից, ապա մինչև պայմանագրի կնքումը կառաջանա «Լիցենզավորման մասին» ՀՀ օրենքի 7-րդ հոդվածի 6.1-րդ կետով սահմանված ՀՀ կառավարության համապատասխան որոշման ընդունման անհրաժեշտություն, որի համար կպահանջվի լրացուցիչ ժամանակ: 

Այս առումով ցանկալի է Ձեր Ընկերության կողմից գնահատել ռիսկերը, կապված պայմանագրով նախատեսված աշխատանքները մինչև 2019 թվականի դեկտեմբերի 25-ը ավարտին հասցնելու հետ, հաշվի առնելով, որ դրանց դիմաց վճարումները նախատեսվում է իրականացնել մինչև 2019 թվականի դեկտեմբերի 30-ը, իսկ Հրավերով կանխավճարի տրամադրում նախատեսված չէ: »:
Սույն հայտարարության հետ կապված լրացուցիչ տեղեկություններ ստանալու համար կարող եք դիմել 
ՀՀՄՆՀԲՄԱՇՁԲ-19/62 ծածկագրով գնահատող հանձնաժողովի քարտուղար Արսեն Սողոմոնյանին:
Հեռախոս՝ 011-58-51-78։
Էլեկոտրանային փոստ՝ a_soghomonyan@mincult.am։

ՀՀՄՆՀԲՄԱՇՁԲ-19/62 ծածկագրով գնման ընթացակարգի գնահատող հանձնաժողով

